
ਮਾਤਾ-ਪਿਤਾ ਅਤੇ ਦੇਖਭਾਲ ਕਰਨ ਵਾਲਿਆਂ ਲਈ ਜਾਣਕਾਰੀ
ਅਪ੍ਰੈਂਟਿਸਸ਼ਿਪ ਅਤੇ ਟ੍ਰੇਨੀਸ਼ਿਪ ਸਿੱਖਿਆ ਦੇ ਰਸਤੇ ਹਨ ਜੋ ਤਨਖਾਹ ਸਹਿਤ ਕੀਤੇ ਕੰਮ ਤੋਂ ਮਿਲੀ ਸਿਖਲਾਈ ਅਤੇ ਰਸਮੀ ਤੌਰ 'ਤੇ ਕਿਸੇ 'ਰਜਿਸਟਰਡ ਟ੍ਰੇਨਿੰਗ ਆਰਗਨਾਈਜੇ਼ਸ਼ਨ' (RTO) ਨਾਲ ਕੀਤੀ ਪੜ੍ਹਾਈ ਨੂੰ ਜੋੜਦੇ ਹਨ। ਅਪ੍ਰੈਂਟਿਸਸ਼ਿਪ ਜਾਂ ਟ੍ਰੇਨੀਸ਼ਿਪ ਖਤਮ ਕਰਨ ਤੋਂ ਬਾਅਦ ਵਿਅਕਤੀ ਕੋਲ ਉਹ ਸਾਰੇ ਵਿਹਾਰੀ ਹੁਨਰ ਹੁੰਦੇ ਹਨ ਅਤੇ ਇੱਕ ਰਾਸ਼ਟਰੀ ਮਾਨਤਾ ਪ੍ਰਾਪਤ ਯੋਗਤਾ ਹੁੰਦੀ ਹੈ। 

ਜਾਣਕਾਰੀ ਅਤੇ ਸਹਿਯੋਗ ਅਪ੍ਰੈਂਟਿਸਸ਼ਿਪ ਦਫ਼ਤਰ1 ਦੀ ਵੈਬਸਾਈਟ ਅਤੇ ਅਪ੍ਰੈਂਟਿਸਸ਼ਿਪ ਸਹਿਯੋਗ2 ਦੀ ਵੈਬਸਾਈਟ ਉੱਤੇ ਮੌਜੂਦ ਹਨ।
ਅਪ੍ਰੈਂਟਿਸਸ਼ਿਪ ਕੀ ਹੈ?
ਅਪ੍ਰੈਂਟਿਸਾਂ ਨੂੰ ਕਿਸੇ ਕਿੱਤੇ ਵਿੱਚ ਸਿਖਲਾਈ ਦਿੱਤੀ ਜਾਂਦੀ ਹੈ ਅਤੇ ਉਹ ਰਾਸ਼ਟਰੀ ਮਾਨਤਾ ਹਾਸਲ ਕਿੱਤਾਮੁਖੀ ਸਿੱਖਿਆ ਅਤੇ ਸਿਖਲਾਈ ਯੋਗਤਾ (VET) ਹਾਸਲ ਕਰਕੇ ਕਿੱਤਾਕਾਰ ਬਣਦੇ ਹਨ। ਅਪ੍ਰੈਂਟਿਸਸ਼ਿਪ ਇੱਕ ਨਿਯੋਜਤ ਸਿਖਲਾਈ ਪ੍ਰਬੰਧ ਹੈ ਜੋ ਆਮ ਤੌਰ 'ਤੇ ਫੁੱਲ ਟਾਈਮ 48 ਮਹੀਨੇ ਦਾ ਸਮਾਂ ਲੈਂਦਾ ਹੈ। ਸਿਖਲਾਈ ਵਿੱਚ ਵਿਹਾਰੀ ਹੱਥੀਂ ਕੰਮ ਦੇ ਤਜਰਬੇ ਨੂੰ ਕਿਸੇ RTO ਵਿੱਚ ਕੰਮ ਤੋਂ ਬਾਹਰ ਪਰਿਪੂਰਕ ਟ੍ਰੇਨਿੰਗ ਨਾਲ ਜੋੜਿਆ ਜਾਂਦਾ ਹੈ।
ਟ੍ਰੇਨੀਸ਼ਿਪ ਕੀ ਹੈ?
ਸਿਖਿਆਰਥੀ ਕਿਸੇ ਕਿੱਤੇ ਵਿੱਚ ਹੁਨਰਮੰਦ ਬਣਦੇ ਹਨ ਅਤੇ ਉਨ੍ਹਾਂ ਨੂੰ ਇਹ ਪੂਰਾ ਕਰਨ ’ਤੇ ਰਾਸ਼ਟਰੀ ਮਾਨਤਾ ਹਾਸਲ VET ਯੋਗਤਾ ਪ੍ਰਾਪਤ ਹੁੰਦੀ ਹੈ। ਟ੍ਰੇਨੀਸ਼ਿਪ ਉਦਯੋਗ ਬਾਰੇ ਅਤੇ ਮੌਜੂਦ ਰੁਜ਼ਗਾਰ ਦੇ ਮੌਕਿਆਂ ਬਾਰੇ ਜਾਣਕਾਰੀ ਦਿੰਦੀ ਹੈ। ਟ੍ਰੇਨੀਸ਼ਿਪ ਇੱਕ ਸਿਖਲਾਈ ਸਮਝੌਤਾ ਹੈ ਜੋ ਸਿਖਿਆਰਥੀ ਅਤੇ ਉਸਦੇ ਰੁਜ਼ਗਾਰ-ਦਾਤਾ ਵਿਚਾਲੇ ਹੁੰਦਾ ਹੈ ਜਿੱਥੇ ਰੁਜ਼ਗਾਰ-ਦਾਤਾ ਸਿਖਿਆਰਥੀ ਨੂੰ ਕਿਸੇ ਖਾਸ ਕਿੱਤੇ ਵਿੱਚ ਸਿਖਲਾਈ ਦੇਣ ਲਈ ਸਹਿਮਤੀ ਦਿੰਦਾ ਹੈ ਅਤੇ ਸਿਖਿਆਰਥੀ ਕੰਮ ਕਰਨ ਲਈ ਅਤੇ ਸਿੱਖਣ ਲਈ ਸਹਿਮਤੀ ਦਿੰਦਾ ਹੈ ਅਤੇ ਉਸਦੇ ਹੁਨਰ ਦਾ ਇੱਕ RTO ਵੱਲੋਂ ਆਂਕਲਣ ਕੀਤਾ ਜਾਂਦਾ ਹੈ। ਟ੍ਰੇਨੀਸ਼ਿਪ 9 ਤੋਂ 48 ਮਹੀਨਿਆਂ ਦੀ ਮਿਆਦ ਵਿੱਚ ਪੂਰੀ ਕੀਤੀ ਜਾਂਦੀ ਹੈ, ਜੋ ਉਦਯੋਗ ਦੇ ਖੇਤਰ ਅਤੇ ਲਏ ਜਾ ਰਹੇ ਸਰਟੀਫ਼ਿਕੇਟ ਦੇ ਪੱਧਰ ਉੱਤੇ ਨਿਰਭਰ ਕਰਦਾ ਹੈ।
ਸਕੂਲ-ਆਧਾਰਿਤ ਅਪ੍ਰੈਂਟਿਸਸ਼ਿਪ ਅਤੇ ਟ੍ਰੇਨੀਸ਼ਿਪ
ਸਕੂਲ ਆਧਾਰਿਤ ਅਪ੍ਰੈਂਟਿਸਸ਼ਿਪ ਅਤੇ ਟ੍ਰੇਨੀਸ਼ਿਪ ਇੱਕ ਫੁੱਲ ਟਾਈਮ ਸਕੂਲ ਵਿਦਿਆਰਥੀ ਅਤੇ ਰੁਜ਼ਗਾਰ-ਦਾਤਾ ਵਿਚਾਲੇ ਕੀਤਾ ਪ੍ਰਬੰਧ ਹੈ ਜਿੱਥੇ ਕੰਮ ਦੀ ਸਿਖਲਾਈ ਲਈ ਤਨਖਾਹ ਦਿੱਤੀ ਜਾਂਦੀ ਹੈ। ਸਕੂਲ ਆਧਾਰਿਤ ਅਪ੍ਰੈਂਟਿਸਸ਼ਿਪ ਅਤੇ ਟ੍ਰੇਨੀਸ਼ਿਪ ਨੌਜਵਾਨਾਂ ਨੂੰ ਸੀਨੀਅਰ ਸਕੂਲ ਦੀ ਪੜ੍ਹਾਈ ਨੂੰ ਤਨਖਾਹ ਦੇਣ ਵਾਲੀ ਪਾਰਟ-ਟਾਈਮ ਨੌਕਰੀ ਅਤੇ ਨੌਕਰੀ ਤੋਂ ਬਾਹਰ ਇੱਕ RTO ਨਾਲ ਸਿਖਲਾਈ ਨੂੰ ਜੋੜਨ ਦੀ ਆਗਿਆ ਦਿੰਦੀ ਹੈ। ਵਿਦਿਆਰਥੀ ਕਾਰੋਬਾਰ ਦੀ ਇੱਕ ਅਸਲ ਥਾਂ ਵਿੱਚ ਹੱਥੀਂ ਕੰਮ ਕਰਕੇ ਹੁਨਰ ਹਾਸਲ ਕਰਦੇ ਹਨ ਅਤੇ ਰਾਸ਼ਟਰੀ ਮਾਨਤਾ ਪ੍ਰਾਪਤ ਯੋਗਤਾ ਦੀ ਸਿੱਖਿਆ ਲੈਂਦੇ ਹਨ। ਸਕੂਲ ਆਧਾਰਿਤ ਅਪ੍ਰੈਂਟਿਸਸ਼ਿਪ ਜਾਂ ਟ੍ਰੇਨੀਸ਼ਿਪ ਵਿਦਿਆਰਥੀ ਦੀ ਵਿਆਪਕ ਵਿਦਿਆ ਯੋਜਨਾ ਦਾ ਹਿੱਸਾ ਬਣ ਜਾਂਦਾ ਹੈ।

ਸਕੂਲ ਆਧਾਰਿਤ ਅਪ੍ਰੈਂਟਿਸਸ਼ਿਪ ਅਤੇ ਟ੍ਰੇਨੀਸ਼ਿਪ ਕਿਨ੍ਹਾਂ ਲਈ ਹਨ?
ਇਹ ਵਿਕਲਪ ਉਨ੍ਹਾਂ ਵਿਦਿਆਰਥੀਆਂ ਲਈ ਹੈ ਜੋ ਕਿਸੇ ਖਾਸ ਕੰਮ ਜਾਂ ਕਿੱਤੇ ਵਿੱਚ ਰੁਜ਼ਗਾਰ ਦੇ ਰਸਤੇ ਉੱਤੇ ਆਪਣੀ ਸੀਨੀਅਰ ਸਕੂਲ ਦੀ ਪੜ੍ਹਾਈ ਕਰਨ ਦੇ ਨਾਲ-ਨਾਲ ਚੱਲਣਾ ਚਾਹੁੰਦੇ ਹਨ।
ਕੀ ਸਕੂਲ ਨੂੰ ਕਿਸੇ ਵਿਦਿਆਰਥੀ ਦੀ ਸਿਖਲਾਈ ਯੋਜਨਾ ਦਾ ਸਮਰਥਨ ਕਰਨ ਦੀ ਲੋੜ ਹੈ?
ਸਕੂਲ ਆਧਾਰਿਤ ਅਪ੍ਰੈਂਟਿਸਸ਼ਿਪ ਅਤੇ ਟ੍ਰੇਨੀਸ਼ਿਪ ਦੇ ਮੌਕੇ ਵਿਦਿਆਰਥੀ ਲਈ ਸਮੁੱਚੇ ਸਕੂਲੀ ਯੋਜਨਾ ਦੇ ਹਿੱਸੇ ਵਜੋਂ ਸਕੂਲ ਦੁਆਰਾ ਸਮਰਥਿਤ ਕੀਤੇ ਜਾਣੇ ਜ਼ਰੂਰੀ ਹਨ।
ਹੋਰ ਜਾਣੋ
ਸਕੂਲ ਦੇ VET ਤਾਲਮੇਲ ਕਰਮਚਾਰੀ ਸਕੂਲ ਆਧਾਰਿਤ ਅਪ੍ਰੈਂਟਿਸਸ਼ਿਪ ਅਤੇ ਟ੍ਰੇਨੀਸ਼ਿਪ ਬਾਰੇ ਜਾਣਕਾਰੀ ਅਤੇ ਸਲਾਹ ਦੇ ਸਕਦੇ ਹਨ। ਹੋਰ ਜਾਣਕਾਰੀ Department of Training and Workforce Development3 ਦੀ ਵੈਬਸਾਈਟ ਉੱਤੇ ਅਤੇ Jobs and Skills WA4 ਦੀ ਵੈਬਸਾਈਟ ਉੱਤੇ ਪ੍ਰਾਪਤ ਕੀਤੀ ਜਾ ਸਕਦੀ ਹੈ, ਜਿਸ ਵਿੱਚ ਤੱਥਾਂ ਦੀ ਜਾਣਕਾਰੀ ਲਈ ਇੱਕ ਪੰਨਾ ਵੀ ਹੈ ਜੋ ਮੂਲਨਿਵਾਸੀਆਂ (Aboriginal) ਲਈ ਸਕੂਲ ਆਧਾਰਿਤ ਸਿਖਲਾਈ ਯੋਜਨਾ ਬਾਰੇ ਹੈ।


1 https://www.dtwd.wa.gov.au/apprenticeship-office
2 https://www.apprenticeshipsupport.com.au/Apprentices/What-is-an-apprenticeship
3 https://www.wa.gov.au/government/publications/school-based-apprenticeship-and-traineeship-guide 
4 https://www.jobsandskills.wa.gov.au/training/schools-and-school-students

